
యినపని గాక, భానుఁ డదె యిమ్ములఁ బశ్చిమవార్ధికీన్ రయం

బునఁ జనుచున్నవాఁడు తమముం గడుఁ బెల్లగు నింకఁ బైపయిన్.

	క.	
చోరులు వత్తురు గాదే

క్రూరమృగావళులు వచ్చు గుడిలోపల నీ

వీరేయి యొంటి నున్కి వి

చారముగా దరుగుదెమ్ము చయ్యన నాతోన్.

	చ.	
ఎదురుగ వచ్చు నీదు హృదయేశుఁడు, నంతకు రాక తక్కినన్

సుదతి! మదీయగేహమున సుస్తి వహించుట భార మైనఁ గాం

చెద నతఁ డెందు నున్న' నని చెచ్చెర నచ్చపలాక్షిఁ గొంచు న

మ్ముదుసలి యేఁగె నంత నృపముఖ్యుఁడు వచ్చి యదృష్టభార్యుఁడై.

చిత్తము జల్లన న్మిగులఁ జేడ్పడుఁ, బెద్దయుఁ గన్నునీరు చే

నొత్తుచుఁ జూచు నల్దెసలు, నూరక యిట్టును నట్టుఁ బాఱు, నె

ల్గెత్తి పొరిం బొరిం బిలుచు, నెవ్వరు పల్కిన నాలకించు, డ

గ్గుత్తిక పెట్టు నె ట్లగు నొకో యను, నెక్కడి కేఁగెనో యనున్.

ఏను బోయి తడవుగా నున్న నబల యి

చ్చోట నాకు నెదురు చూచి చూచి

యొంటి నుండ వెఱచి యూరిలోనికిఁ బోవఁ

బోలు ననుచు మఱియుఁ బోయి వెదకు.

	ఆ.	
నిప్పు ద్రొక్కినట్లు నిలువఁ డెచ్చోటను,

నాఁడుముసుకుఁ గని మహాశతోడఁ

గూడఁ బాఱి తేఱకొనఁ జూచి, య

ప్పొలఁతి గాకయున్నఁ బుల్లవడును.

	చ.	
పలుమఱుఁ దన్నుఁ జూచి మఱి పౌరజనంబులు వీఁగి వెఱ్ఱి నా

నలయక వీథులందు నిటు లాఱడిఁ ద్రిమ్మరుచున్నయమ్మహీ

తలపతిచంద మంతయును దా విని తొల్లిటి వారకాంతయున్

వెలయఁగ నాతనిం బిలిచి వేగ వివేకము నివ్వటిల్లఁగన్.

	క.	
ఉపచారోక్తుల నాతని

యుపతాపము డిందుపఱచి యొయ్యొయ్యనఁ దా

		 ఈ పేజీలో చివరి మార్పు 2 జనవరి 2022న 05:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

